
ELÍA EN DIE MEEL-OFFER

 O, is dit niewaar nie! “Here, ek ontvang.”Ontvangwat? Elke
belofte wat Hy gemaak het, dis myne.

2 Nou, voor ons sit, laat ons ons hoofde net ’n oomblik buig,
sodat ek nie vergeet om te bid oor hierdie sakdoeke hier nie.
3 Onse Here, ons is dankbaar teenoor U vanaand vir die liedere
van Sion, vir die outydse Evangelie wat ons harte reinig van die
bose, en, want, die genadigste beloftes in die Bybel is ons s’n. Ons
ontvang hulle deur geloof. En ons weet dat God geen aannemer
van die persoon is nie. En in die geslag waarin Paulus gelewe het,
het die mense…soveel was siek. Hulle het sakdoeke, voorskote,
na hom toe gebring, dat hy hulle op sy liggaam kon plaas, en dan
van sy liggaam geneem kon word na die siekes en die beproefdes.
En die Skrifte sê vir ons dat onrein geeste die mense verlaat het
en siektes hulle verlaat het, as gevolg van hulle geloof in die
Here Jesus. God, Paulus is al vir amper tweeduisend jaar weg,
na U Teenwoordigheid toe. Daardie geslag het heengegaan saam
met hom, maar U is God vir elke geslag. Nou het die mense,
vanaand, in U geglo en ons gee vanaand vir U hierdie sakdoeke
en klein bondeltjies materiaal, en glo met ons hele hart dat U ons
gebed sal verhoor en hulle genees sal word. Skenk dit, Here. Ons
stuur dit na hulle toe tot eer van God, in die Naam van Jesus, Sy
Seun. Amen.
4 Julle mag maar sit. En hulle wat hierdie neergesit het, kan
hulle kom haal net na hierdie afloop van die diens.
5 Ek is so bly vanaand. Ek was buite oor die berg daar vandag,
net na ek klaar was met die onderhoude wat ek moes hê, en
het daar gaan bid. En elke keer wat ek in hierdie woestynson
kom, veroorsaak dit soort van dat ek weer wil terugkom. Maar
een ding waaroor ek bly is vanaand, my vrou…soveel as wat
ons bymekaar was, en sy het die groot visioene van God sien
manifesteer en gebeur. Sy was onder by die rivier daardie dag by
Jeffersonville, toe die Engel van die Here Sy eerste verskyning
gemaak het, dit is berig deur die Verenigde Pers regoor die
nasie. Dit was…dit was 1933. Sy het daar gestaan, maar sy
het die Stem gehoor, maar nie die Lig gesien nie. Waar, selfs
die koerantfotograwe die Lig gesien het. Maar sy was baie
jonk toe, en omtrent twaalf jaar oud, en sy het nooit die Lig
gesien nie. Sy het die mense dopgehou, baie het flou geraak.
En dit het net omtrent een minuut daar gebly en toe weer
reguit in die lug opgegaan. En die koerante het ’n groot artikel
geplaas: “Geheimsinnige lig verskyn bokant—bokant ’n plaaslike
Baptiste prediker tydens doop.” Heelpad na Kanada toe gegaan,
in die Kanadese pers beland.

6 En toe, omtrent drie of vier jaar gelede, toe ek laas in Phoenix
was, ek dink dit was Broer Jack Moore wat saam met my was,
wat hy soort van…My vrou is baie skaam. En so het hy haar
onverwags na die platvorm toe geroep, en sy het amper flou
geraak. En sy het gekom nadat ek al klaar op die platvorm was,
en die salwing was daar vir ’n genesingsdiens. En, sy het gesê,
eerste keer wat sy daar in daardie Teenwoordigheid was soos
dit. En, eergisteraand, het sy Hom op die platvorm gesien, vir
die eerste keer wat sy Hom nog ooit gesien het, toe Dit hier by
die platvorm gestaan het. En toe ek haar buite ontmoet het, het
sy…daar was trane in haar oë, en sy het gesê: “Billy, vir die
eerste keer in my lewe, het ek Dit gesien.” Sy het gesê: “Ek…jy
het vir ’n vrou gebid, en” gesê “ek het Dit reg voor haar sien kom
en net ’n paar oomblikke daar bly staan, ombeweeg tot waar jy
was. En toe, sodra jy ophou praat het, het Dit weggegaan.” So
ek is bly daaroor, dat Dit voor haar oë verskyn het. Sien, daardie
dametjie het baie om deur te maak, en daarom is ek verheug en
bly daaroor.
7 Nou,môre-aand is genesingsdiens. Julle weet, ons het hierdie
week gesê dat die genesingsdienste Vrydagaand sou kom. Nou,
kom môremiddag of—of vroeg in die aand, omtrent sesuur, sodat
julle nie die res van die diens onderbreek nie. En Billy, Leo,
Gene en hulle, sal hier wees met die gebedskaarte, om vir
julle ’n gebedskaart te gee. Dis wanneer ons die mense op die
platvorm bring en vir hulle bid. Nou ons is…Ek is…Ek moet
die Amerikaanse dienste hou soos die mense geleer is, oplegging
van hande. Nou, dis—dis Skrif, maar dis ’n Joodse tradisie. Dit is
nie vir die Heidene nie, maar die Heidene dra dit oor. Die Heiden
was: “Ek is nie waardig dat U onder my dak kom nie, spreek net
die Woord en my dienskneg sal lewe.” Dis reg. Maar die Jood:
“Kom lê U hande opmy dogter en sy sal lewe.” Sien, dit was hulle
tradisie, dit was nie vir die Heidene nie.
8 Aand na aand, en uur na uur, deur dag en nag, kom die
Heilige Gees, om te openbaar, deur die gebou te gaan, die
verborgenhede van die harte te spreek. Julle sien dit die heeltyd.
Dis om julle te laat weet die Teenwoordigheid van die Here is
hier. Nou, as julle Dit net sal aanvaar, sal julle net daar genees
word. Want al die genesing wat ooit gedoen is vir julle, is alreeds
volbring, dit is al vir negentienhonderd jaar. Al die verlossing
wat jy ooit sal ontvang, is alreeds voor betaal, dis joune om
dit net te ontvang. Dit was negentienhonderd jaar, of langer,
vandat dit verlossing vir jou geword het. Maar nou sal julle my
oplet in die dienste, ek sê: “Sal dit jou laat glo?” Sien, tekens en
wonders is nie vir genesing of verlossing nie, maar dis om die
mense te laat besef en verstaan dat die Teenwoordigheid van
God hier is. Dan Hy…as Hy…Hoe dit sal wees, dis ’n groter
wonderwerk. Ons begin eenvoudig net nou om wonderwerke
te sien.

9 Nou wanneer dit na ’n persoon toe kom, daar’s verskeie van
hulle wat opgestaan het van draagbare en rolstoele en goed af, en
uitgegaan het. Dis nie presies ’n wonderwerk nie. Nee. Sien, selfs
Christen Wetenskap het dit. Dit kan ’n—’n—’n geestes-toestand
wees wat kan wees…jou manier van dink kan verander. Nou,
ons glo nie dit was nie, want ek glo dit was geloof.Maar tog…
10 Ek was by Alsace-Lorraine, Frankryk. Ek was by Parys.
En ek het afgegaan na ’n plek waar hulle ’n dooie vrou gehad
het, wat daarbinne lê, sy is begrawe. En hulle het ’n rots daar
gevryf, en mense het daar ingegaan wat kreupel was, krukke, en
hulle neergelê en weggestap, na die vryf van daardie rots bokant
daardie dooie vrou. Sien, sy’s dood, en sy kan net somin bemiddel
as…Daar is net een middellaar tussen God en die mense, en dis
Christus Jesus. Deur uit ’n Katolieke familie te kom, weet ek—
ek dat hulle glo in—in die mense wat sterf, dat dit hulle geeste is
wat vir hulle voorspraak maak; verskillendes, party vir politiek
en party vir ander dinge. Vir my, is dit spiritualisme. Ek hoop nie
ek maak julle gevoelens seer nie, maar ek moet eerlik wees. Sien,
enigiets wat voorspraakmaarmet die dooies is spiritualisme.

Hulle het dit vir my gevra in Mexiko, en gesê: “Wat
van Jesus?”
11 Ek het gesê: “Hy’s nie dood nie. Hy het weer opgestaan, Hy
lewe tot in ewigheid.” Sien?Hy is nie dood nie, Hy’s lewendig. Die
res van hulle het oorgegaan, wat, die Skrif sê dat “Hulle wat daar
is, kan nie hiernatoe kom nie, en dié wat hier is, kan nie soontoe
gaan nie.” Geen mens het al ooit oorgegaan of sal ooit nie. So dit
handel dit af as die…Jesus so gesê het.
12 Maar ons vind dat hierdie goed gebeur. So nou en elke aand
probeer die Heilige Gees om by julle die Teenwoordigheid van Sy
Wese hier tuis te bring, nie die teenwoordigheid van ’n man nie.
’n Man kan net homself verneder, deur ’n gawe kan hy homself
onderwerp tot ’n sekere sfeer van die Gees wat God aan julle
kan oopmaak. Maar dit sal nooit werk totdat jy dit self glo en dit
aanvaar nie, en dan werk dit. Sien, as julle daar sou sit, en elkeen
van julle—elkeen van julle nie sou glo nie, nie ’n Woord Daarvan
sou glo nie, sou dit nooit werk nie.
13 Jesus, toe Hy na Sy eie gemeenskap, na Sy eie streek toe
gegaan het, kon Hy baie magtige werke nie doen nie, as gevolg
van hulle ongeloof. En as Hy dit nie toe kon doen nie, kan Hy dit
nie nou doen nie, as gevolg van ongeloof. Sien, dis julle geloof.
14 So dit neem vir my en julle, saam met die Heilige Gees, om
hierdie dinge te laat gebeur; om my te laat juig, om julle te laat
juig, dat God hier is wat SyWoord hou.
15 Maar wanneer die Heilige Gees in die diens kan inkom,
presies die Skrif vervul wat Hy gesê het sou plaasvind in die
laaste dae, en uitgaan oor die gehoor, soos wat Hy het toe Hy hier
was, en die einste verborgenhede van die harte, en die gedagtes

en oorlegginge van die hart en die verstand onderskei, hoe kan
enigiemand twyfel? Sien, daar’s ’n volmaakte wonderwerk, ’n
groter wonderwerk as ’n kreupele wat loop, want dis onmoontlik
dat dit kan gebeur sonder geestelike krag. Dit moet ’n geestelike
krag wees wat dit doen. So, en dan sien julle dit net presies wat
die Bybel belowe het en wat hulle…wat ons glo. Dis ’n groter
wonderwerk as skree. Sien, dis ’n groter wonderwerk as praat
in tale. Paulus het so gesê. Selfs egte Heilige Gees gawes van
praat in tale, dis ’n groter wonderwerk as dit. Ons is by die laaste
wonderwerk. Dis so voorspel deur die Bybel.

16 So, vanaand, jy hoef nie te wag tot môre-aand om deur die
ry te kom om hande op gelê te word nie. Nou, om hande op jou te
lê, sal nie meer doen as die onderskeiding van die gedagtes van
die hart nie; nie soveel, vir my nie. Dan kan jy dit net ontvang,
daaraan vashou, dis joune. En jy glo dit met jou hele hart.

17 Maar môre-aand, as jy…Die Skrif sê wel: “Gaan in die hele
wêreld in, verkondig die evangelie aan die ganse mensdom; vir
dié wat geglo het, sal hierdie tekens volg.” Al die tekens; en dan,
ten slotte, het Hy gesê: “As hulle hulle hande op die siekes lê,
sal hulle gesond word.” Dis waar. “Hulle wat…” Die…Dit
sal die gelowiges volg. Goed. Nou, ons—ons is gelowiges, so, op
daardie manier, het ons aand na aand van hande op die siekes lê,
en God het groot wonderwerke met hulle gedoen. Ons het groot
wonderwerke gehad, deur oor die sakdoeke te bid. Ons het groot
wonderwerke gehad, met die onderskeiding van die gedagtes van
die hart. Sien, dit alles tesame, werk tot die eer van God. Dit is
nie vir ’n man nie, dit is nie vir kerk nie, dis tot die eer van God.
God se eer!

18 Nou, voor ons nou die Woord oopmaak vir die aand…O, ons
kan die blaaie omblaai soos hierdie, maar God moet Dit open;
want die Skrif is van geen privaat uitleg nie, maar die Heilige
Gees wat die Skrif geskryf het, is die Uitlêer daarvan. So laat ons
nou ons hoofde buig terwyl ons bid. En hoeveel wil onthou word
in die gebed, sal julle dit net bekendmaak met julle opgeligte
hande, wat dit ook al is. O God, kyk. Ons het almal nodig, het ons
nie? Ek’s ook behoeftig, vriende. Ek het my hande op.

19 Hemelse Vader, ons kom nederig en stil en eerbiediglik in U
groot verhewe Teenwoordigheid in, met die wete dat, voordat een
ding gebeur, dat U hier is, omdat U belowe het om te wees. U het
gesê, voor U vertrek: “Waar twee of drie ook al vergader is in My
Naam, daar sal Ek in hulle midde wees. En as hulle sal saamstem
oor enige ding, oor enigiets, vra, sal hulle ontvang.” Here, om U
belofte hiervoor te bring, die vrygekooptes van U Bloed, vra ek
dat elke man, vrou, of kind, wat hulle hande vanaand opgesteek
het, U ken hulle hart, mag hulle ontvang waarvoor hulle vra.
Skenk dit, Here.

20 Ons is behoeftige mense. Ons wandel in ’n donker wêreld,
met ’n groot vyand van U, wat, ons kan glad nie teen hom veg
as dit nie was vir U Heilige Gees nie. Daarom vertrou ons, glo,
en tree op in geloof, dat Hy voor ons sal uitgaan en die pad sal
gelyk maak. Soveel lokvalle langs die pad, gestel vir ons moeë
voete, maar ons probeer die Bloederige voetspore van Hom volg
wat die dood, hel, en die graf oorwin het.
21 Lei ons, vanaand, deur U Heilige Gees, Here, na die Woorde
wat gesê moet word, lei dan die Woorde na die hart wat hulle
nodig het. Dan, Here, mag daar aan die einde van die diens, en
ons na ons verskillende huise toe begin gaan, mag ons in staat
wees om weer te sê, soos hulle wat van Emmáüs af gekom het:
“Was ons harte nie brandende in ons terwyl Hy met ons langs
die pad gepraat het nie?” Want ons vra dit in Jesus’ Naam, en om
Sy ontwil. Amen.
22 Vir julle wat die Skrifte neerskryf, blaai nou saammet my na
die boek van Een Konings. Ek wil graag ’n gedeelte lees uit die
17de vers…17de hoofstuk, liewer, en ek gaan begin by die 14de
vers. Die 14de, 15de en 16de verse lees van die 17de hoofstuk van
Een Konings:

Want so sê die HERE, die God van Israel: Diemeel in die
pot sal nie opraak en die olie in die kruik sal nie minder
word nie, tot op die dag…die HERE reën op die aarde
sal gee.
En sy het gegaan en gehandel volgens die woord van

Elía; en sy het geëetsy en hy en haar gesin dae lank.
En die meel in die pot het nie opgeraak en die olie in

die kruik nieminder geword nie, volgens die woorde van
die HERE wat Hy deur die diens van Elía gespreek het.

23 Dit moes amper daglig gewees het, toe sy wakker gemaak
is. Sy het haar moeë kop op die kussing gedraai toe sy die
droewige, uitroepie van oorkant die kamer gehoor het. En sy
kon heelnag nie slaap nie, sy het rondgerol as gevolg van hierdie
groot tragedie. Die seuntjie het weer wakker geword, kon nie vir
langer as twintig of dertig minute slaap nie, en ek kan sy klein
stemmetjie hoor sê: “Mamma, sal jy nie uitgaan en weer in die
spens kyk en sien of daar nie net een stukkie brood is nie? Ek’s
so honger! Ek kan net nie slaap nie.”
24 En soos sy gekyk het na sy gesiggie met die…sy ingesonke
wangetjies, en sy ogies wat geel geword het, sy lang hare wat
afgehang het, omdat dit nie gesny was nie, sy klein verslete
naghempie; het die groot trane uit haar oë op sy gesiggie gespat,
soos sy hom oor die wang gestreel en gesê het: “Skat, probeer
slaap, en verstaan.”
25 Daar was drie jaar, wat daar geen reën was op die aarde
nie. Sy het neergekniel op die vloer, ek kan haar sien soos sy
uitroep tot God, sy gesê het: “O Here God, Jehova, U is die God

van ons vaders, Wat U kinders gevoed en vir hulle gesorg het
deur die jare. En ek het getrou en opreg probeer lewe voor U,
en nou is ek hier en sien my seuntjie wat huil vir iets om te eet,
en niks om vir hom te gee nie. Vir baie weke nou het ons onsself
gerantsoeneer tot ’n plek van een maaltyd elke drie tot vier dae,
en nou is dit alles gedaan behalwe een klein handjievol meel en
net ’n lepel olie. En ek probeer dit hou tot dagbreek, dat ons nie
hoef te sterf terwyl dit nag is nie. Wat het ek gedoen, O God?
Ek, U diensmaagd, het getrou gelewe. My man het gesneuwel in
die oorlog, die oorlog van die Here, en ek is nou al vir baie jare ’n
weduwee, en ek het reg probeer lewe en U Gebooie onderhou. En
as dit my tyd is om te gaan, gee ek nie om nie; maar my seuntjie,
dit skeur net my hart stukkend om hom te hoor smeek vir iets om
te eet, met niks om vir hom te gee nie.”
26 Toe sy klaar gebid het, het sy opgestaan. Hy het weer ’n paar
oomblikke aan die slaap geraak. En sy het haar arms op gehad,
en die verslete kamerjas wat sy aangehad het, was net amper
gedaan. Sy gaan na die venster en kyk uit, en dis net amper
dagbreek. O, dit was so warm!
27 Die warm winde van oordeel het gewaai oor ’n volk wat vir
God vergeet het. Dit was gedurende die heerskappy van Agab,
Israel se wreedste en boosste koning. En hy het getrou met ’n
sondaar, Isébel, wat ’n afgodedienares was. En ’n gemengde
huwelik soos daardie is nooit suksesvol nie, dit kan net nie wees
nie, óf die vrou sal die man se pad volg, óf die man sal die vrou
se pad volg. En sy was ’n baie aantreklike vroutjie, en Agab, net
soort van ’n lou-warm gelowige, het ingegee vir haar idees en
gesê: “O, wel, godsdiens is niks vir my nie, ek’s ’n koning.” En
hulle het al lankal die altare van God afgebreek en die altare
opgerig van Baalim, of Baäl, liewer. En die uitroep was so erg
teen die ware godsdiens, dat die predikers geswig het onder die
groot druk.
28 ’n Tyd gelede het ek ’n opmerking oor predikers gemaak,
of so-iets in hierdie dag, en ’n groep het my ontmoet en gesê:
“Broer Branham, ons gemeentes trek net aan ons!” Dis wat dit
veroorsaak, die gemeente sal uitstap, as die prediker hulle nie
behaag nie.
29 En die predikers het vir so lank gely onder die impak van
die koning, omdat sonde toegelaat is, daar was geen perke nie.
Dit was ’n baie goeie prentjie van vandag, want, die volk het
hierdie dinge ondersteun, die mense wou gewild wees. Hulle het
gedink: “Solank as die volk so gesê het, was dit in die haak.” Dis
hoe hulle vandag sê: “Solank as die volk sê dis reg om bier te
verkoop, dan is dit in die haak om dit te drink. As die volk ons
vroue toelaat om halfpad aan te trek op die straat, en die wet
arresteer hulle nie, wel, is dit in die haak om dit te doen.” Dit
mag dalk in die haak wees vir die volk, maar in God se groot

boeke, is julle verantwoordelik en sal moet antwoord voor God.
Maar hulle het geval, moes swig onder die las.
30 En die volk was voorspoedig, en hulle het gedink dat
voorspoed ’n teken was dat God met hulle was. Dis nie heeltemal
die waarheid nie. God kom na jou toe…
31 Daar’s ’n ou gesegde, God-ontkennende gesegde, wat sê dat:
“God help hulle wat hulleself help.” Dis onwaardig teenoor God!
God help hulle wat hulleself nié kan help nie. Hy is die God
van hulle wat genade nodig het. En Hy is ’n genadige God. En
daardie gesegde wat sê dat “Hy help hulle wat hulleself help,” as
jy jouself kan help, het jy nie Sy hulp nodig nie. Maar Hy help
hulle wat nié hulleself kan help nie.
32 Maar die volk het gedink, solank as wat hulle goed geëet en
wel-geklee was, dat alles in die haak sou wees.
33 Maar daar was een wat nog outyds was, wat geglo het dat
daar ’n God was wat outyds was, geglo het dat daar ’n God was
wat Sy Woord gehou het, geglo het dat die God van Abraham,
Isak en Jakob, heilig was en totale oorgawe aan Sy heiligheid
vereis het. Maar Isébel en haar moderne spul het hom gehaat.
Hy was hulle pastoor, maar hulle het dit nie geglo nie. So, hy
moes wegkruip vir sy lewe.
34 En God het hom in die berg ingestuur, en gesê…hom ’n
boodskap gegee, en gesê: “Gaan ondertoe en sê vir daardie ou
bose koning: ‘SO SPREEK DIE HERE.’ Dit gaan nie reën, of
daar sal selfs nie dou val, voordat jy daarvoor vra nie.” Dit in
Elisa se mond gesit om vir die reën te vra wanneer dit tyd was
daarvoor; maar hy het die sleutels van die hemele gehad, hy
kon dit toemaak of dit oopmaak. En Hy het gesê: “Ek wil hê
jy moet uit die woestyn uitgaan…van hier af…in die woestyn
in, liewer, uit hierdie choas uit. Kom onder hulle uit. Jy het vir
hulle gepreek en hulle wil nie na jou luister nie, en hulle raak
die heeltyd erger. Gaan op in die woestyn in, en gaan sit daar by
die spruit, Krit, en Ek het alreeds die kraaie opdrag gegee om vir
jou te sorg.” O, as die mense nie wil nie, het God kraaie wat dit
kan doen!
35 Johannes het gesê: “God is in staat om uit hierdie klippe
kinders van Abraham op te rig.”
36 Jesus het gesê: “As hulle stilbly, sal die klippe onmiddellik
uitroep.”
37 God kan doen wat Hy wil. Hy het gesê: “Ek het die kraaie
opdrag gegee, en hulle gaan jou voed.” En hulle het vir hom vleis
en brood gebring.
38 Iemand het eenkeer gesê: “Waar het hulle dit gekry, Broer
Branham?”
39 Ek het gesê: “Ek weet nie. Die enigste ding wat ek weet,
hulle het dit gebring. Hulle het dit op dieselfde plek gekry wat

Jesus het, toe Hy vyf visse en…of vyf broodjies en twee visse
geneem het, en vyfduisend gevoed het. Dit het uit dieselfde
skeppingshand van God Almagtig gekom.” Hulle het vir hom
vis en brood gebring, die kraaie het, gaan sit en dit aan Elisa
oorhandig, en hy het dit geëet, en afgebuk en gedrink uit die
fontein. God het Sy profeet laat rus.
40 O, ek is so bly God het ’n ontsnappingsroete! En toe hulle
gedink het hy was mal: “Daardie ou profeet, ’n ou pretbederwer,”
wat altyd die pret probeer verwyder het uit hulle klein gelukkige
partytjies wat hulle gehou het, hulle vertel het dat dit sonde was.
En God…hy wat God se opdrag gevolg het, het opgegaan in
die berge en gaan sit op die hoë plek, die droogste plek in die
land. Maar God het die spruit aan die loop gehou. En hulle was
daaronder, hulle tong aan die kou, vir water.
41 Julle weet, God het ’n manier om gebed te beantwoord.
Hierdie vroutjie het getrou gelewe. Sy het nie weer getrou nie,
sy het enkel gebly om haar man in die hiernamaals te ontmoet.
Sy was ’n eerbare vrou. En vir weke het die pot leër, leër geraak,
en sy het die heeltyd gebid, en steeds het dit gelyk of daar geen
hoop nêrens in sig was nie.
42 Julle weet, daar kan ons ’n les daaruit kry. Dat, as jy gebid het
en al die vereistes nagekom het, wat God van jou verwag om na te
kom, en Hy’s steeds stil, Hy sê niks nie, en tog het jy die vereistes
nagekom, nou, wat gebeur dan? As jy weet jy het Sy vereistes
nagekom, en jy het alles gedoen, wat jy weet om te doen, dan
wankel geloof nie, dit sit net stil en dink positief. Geloof kry sy
ewige houvas om die Rots van die Eeue, en beweeg nie.
43 Daardie groot kêrel genaamd “geloof”! Ek het dikwels gesê:
“Geloof het hare op die bors.” Wanneer hy praat, bly alles anders
stil. Wanneer geloof sê: “Bly stil!” dan stop alles, want hy’s
die baas.
44 En sy het elke vereiste nagekom. Sy het skoon gelewe, sy
het ordentlik gelewe, sy het eerbaar gelewe, en sy het al God
se vereistes nagekom. Maar, gelyk of Hy stil was. God doen dit
partykeer om jou te toets, om te kyk watter soort reaksie jy gaan
hê. Moet dit nie vergeet nie!
45 As jy oor die platvorm gaan, daar word vir jou gebid, en
hande op jou gelê, en dit lyk of niks gebeur nie, stop dit geloof
glad nie, jy het God se vereistes nagekom. Nou, as jy hulle
nagekom het! Nou, as jy weerhou van God, jy weet jou hart
veroordeel jou…En ons weet: “As ons hart ons nie veroordeel
nie, dan het ons.” Nou, maar as ons hart ons veroordeel, help dit
glad nie om oor die platvorm te kom nie, dit help nie om God
vir enigiets te vra nie, want jy het nie geloof om dit te ontvang
nie. Maar as jy elke vereiste nagekom het, wat God vereis, dan
tree geloof na vore daar, en sê: “God is God! Ek het die vereistes
nagekom.”

46 Die Skrif sê: “Dié wat op die Here wag, hulle kry nuwe krag,
hulle sal opvaar met vleuels soos ’n arend, hulle sal hardloop en
nie moeg word nie, wandel en nie mat word nie.” Soos die lied sê:
“Leer my, Here! O, leer my, Here, hoe om te wag.” My siel te laat
was in die Bloed van Gólgota, elke vereiste na te kom, al die brûe
rondom te verbrand, en te sê: “Nou, Here, bring ek niks in my
arms nie, ek kleef net eenvoudig aan U Kruis. U het dit belowe,
Here.” Dis die soort toestand, die rede waarom mense dink ek
is ’n isolasionis. Maar in die kamer, of eenkant op die rand van
die woestyn, is dit die toestand wat jy moet bereik voordat jy in
hierdie preekstoel kan instap hier. Want, Satan gooi altyd klein
goedjies in om iets te probeer ontwrig. En jy moet net reguit
aan die Kruis vashou, nie op jou eie vermoë, jou eie gedagtes,
staatmaak nie, net leun op die ewige Arm. Op geen intelligensie
aanspraak maak nie, op geen gedagte van jou eie staatmaak nie,
jy maak net jouself oop en laat die Heilige Gees spreek. Dis die
toestandwaarinGodSyKerkwil hê. Kom in daardie toestand.

47 God beproef jou. Elke seun wat na God toe kom, moet eers
beproef, getugtig word, om te sien of hy tug kan verduur. As
ons opstap en sê: “Ek glo dat Jesus Christus die Seun van
God is, dat Hy gesterf het vir my sonde en op die derde dag
opgestaan het. Ter wille van my oortredinge is Hy deurboor, ter
wille van my ongeregtigheid verbrysel. Die straf wat vir my die
vrede aanbring, was op Hom, en deur Sy wonde het daar vir my
genesing gekom.”Wanneer jy dit sê, met ’n belyde…al jou sonde
en jou ongeregtighede, en jou vermoëns en alles wat jy het, lê op
die altaar. Dan, daar, met niks in jou arm nie, gaan Satan elke pyl
na jou toe skiet wat hy kan. Maar dan, as jy omdraai van daar af
en sê: “Wel, miskien ís ek nie gered nie, miskien ís ek nie genees
nie,” dan wegdraai Daarvan, het die Bybel gesê julle is “buite-
egtelike kinders, en nie die kinders vanGod nie.”

48 God toets elke seun van Abraham soos Hy Abraham het,
want ons is Abraham se saad. Deur dood in Christus te wees,
is ons Abraham se saad en is erfgename volgens die belofte.
Abraham se saad, dis die gees wat Abraham gehad het. Aan Hom
is die belofte gegee. En as ons vader God vertrou het en ’n belofte,
’n onmoontlikheid aanvaar het, en daaraan vasgehou het vir vyf-
en-twintig jaar voor dit ooit gemanifesteer is, die heeltyd sterker
geword het, is sy saad net soos die vader. Maak nie saak wat
gebeur nie, wanneer daar vir ons gebid word, is dit afgehandel!
Wanneer ons alles uit die pad uit kry, al die vereistes nagekom
het, alles uit die pad uit kry, vra dan vir God, en staan daar in
die wete dat jy dit gaan ontvang.

49 God het vir Job so getoets. Toe Job vir genade gevra het, ’n
offerande vir sy kinders gebring het, die enigste ding wat daardie
profeet gehad het, was ’n brandoffer. Maar dit was al wat God
vereis het.

50 God vereis nie ’n geleerdheid en ’n klomp onsin nie, Hy vereis
’n ootmoedige hart teenoor Sy wil. Hy vra jou nie om op ’n sekere
manier aan te trek, of—of om na sekere goed toe te gaan of sekere
kolleges, of grade nie. Hy vra vir ’n nederige, berouvolle, gebroke
gees, en ’n gewillige hart omHom te ontvang.
51 Hy het Job beproef, en te sien watter soort reaksie Hy in
hom sou vind. Maar toe Hy sy skape en sy os geneem het, en sy
kamele geneem het, en sy kinders geneem het: “Ek sal sien wat
Job nou sê.”
52 En hy het gesê: “Die Here het gegee en die Here het geneem,
geseënd sy die Naam van die Here.”
53 Hy het gevind wat Hy Satan vertel het, Hy in Job gehad het:
“Niemand soos hy op die aarde nie.”
54 Toe het die donderweer begin rammel, die weerlig begin flits.
Die Gees het op die profeet gekom, en hy het geskree: “Ek weet
my Verlosser leef, en in die laaste dae sal Hy op die aarde staan.
Al vernietig die velwurms hierdie liggaam, tog sal ek in my vlees
God aanskou; vir Wie ek self sal sien, my oë sal aanskou, en nie
’n ander nie.”
55 Hy het die Hebreeuse kinders getoets, om te kyk watter soort
reaksie hulle sou hê. Hulle het onder die heidene getuig dat
“Daar ’n lewende God was, daar ’n Jehova God was, en dat Hy
God van Hemel en God van die aarde was, en Hy elke siel in Sy
hand gehou het.” SoGod het toegelaat dat hulle getoets word. En
hulle het al die vereistes nagekom, hulle het deurgebid en alles
uit die pad uit gekry. En hulle wou nie buig voor die koning se
beeld nie. En hy het die vuuroond sewe maal warmer gemaak
as wat dit ooit was. En sonder twyfel het Satan hulle probeer
vertel “hierdie is die einde van die pad.” Ek hou van die manier
wat hulle gepraat het: “Ons God is in staat om ons te verlos van
daardie vuuroond, maar, nietemin, as Hy nie, sal ons nie God
se Gebooie verbreek nie. Ons sal getrou bly! Laat ons geloof
uitskree deur die jare wat sal kom, dat, ons getrou gebly het aan
die belofte van God.”
56 “My God is in staat om my hiervan te genees.” Of: “My God
is in staat om my uit hierdie rolstoel te haal. My God is in staat
om hierdie te doen. Maar ek het Hom aanvaar as my Geneser. Ek
het my sonde (my ongeloof) bely en bely dat ek glo dat Hy my
geneser is. Laat kom, laat gaan wat wil. As ek nie vandag gesond
is nie, sal ek môre wees; as ek nie môre is nie, sal ek volgende jaar
wees. Die Here het gegee, en die Here het geneem, geseënd sy die
Naam van die Here!”
57 O, daar was dit! En toe hulle in die vuuroond ingestap het,
onder beproewing, onder ’n toets, het hulle getrou gebly tot die
einde. Maar God was daar net in ’n oogwink, en Hy het hulle
verlos. Hulle het geweet dat hulle deurgebid het, hulle sondes
bely was. Hulle het geweet dat hulle elke vereiste nagekom het,

en tog was Hy skynbaar stil. Hy is net stil om jou te toets, om te
sien wat jy regtig is, wat binne-in jou is, kyk of jy regtig uit jou
hart bedoel wat jy met jou lippe sê. Laat dit diep ingaan. Ons kan
met ons lippe sê, maar sê ons hart dit?
58 Nou, toe hierdie vroutjie geweet het sy het al hierdie vereistes
nagekom, en steeds was God stil. Gelyk of Hy nie eers omgegee
het vir haar nie, Hy nie omgegee het of sy lewe of sterwe nie.
Maar, die heeltyd, het God gewerk. Sy het nie daarvan geweet
nie, maar God het vir Elía gesê. Hy het die spruit opgedroog, Sy
hand uitgestrek en die spruit laat ophou vloei. En Elía het gesê:
“Here, hoekom het dit opgehou?”
59 Hy het gesê: “Ek het ’n weduwee opdrag gegee om jou
te voed.” Hy het haar alreeds opdrag gegee, sy het dit nie
geweet nie.
60 Hy mag jou opdrag gegee het om te getuig van jou genesing;
jy mag dit nie weet nie, maar wag maar net. Wanneer jy seker
is jy het al die vereistes nagekom, wanneer jy weet jy het alles
gedoen wat jy weet om te doen, en jouself voor God gelê het,
is daar net een ding om te doen, dis, bly dan by Sy belofte. Bly
daar! God het belowe om te antwoord, Hy sal dit doen. Jy weet
nie wat Hy opdrag gegee het nie, watter engel, of wat om te
doen nie. Dit mag vanaand wees, voor die genesingsdiens môre-
aand begin. God mag jou toestand vandag gesien het, Hy mag
jou gebed gehoor het.
61 Ek het so jammer gevoel vir hierdie doof en stom mense. Ek
wil hande op hulle lê en vir hulle bid, begin stop gisteraand,maar
ek het gesê dit sou nie reg wees teenoor die res van hulle nie.
Maar hoe weet ek dat daar nie ’n stil God is iewers, wat die hart
ken, hierdie mense hulle vereiste van God nagekom het, en hulle
gereed is, en daar ’n engel hier is vanaand, om hulle te verlos van
al hulle siekte nie? Hoe weet ek? God mag opdrag gegee het vir
hulle verlossing vanaand. Of ek bid vir die siekes, of nie, hulle
sal dit kry, omdat God dit vereis het. Wees seker van God, en hou
dan vas, voldoen aan Sy vereistes. Godweet hoe om dinge te doen
wat reg is, weet hoe om dit op die regtemanier te doen.
62 Nou, dis ’n baie vreemde ding dat God Sy profeet na ’n
weduwee se huis toe sou stuur. Wat ’n plek! Maar sy moes ’n baie
deugsame vrou gewees het, of Hy sou nooit Sy profeet soontoe
gestuur het nie. O, as ’n persoon waardig was, sou ’n waardige
persoonmoes wees, om ’nman soos Elía te ontvang.
63 Julle onthou, dit was Sagaría, in sy huis, wat hy getrou en
opreg was, gewag het vir God om vir hulle ’n kind te gee, en die
Engel, Gabriël, het na die huis toe gekom. Dit was die maagd
Maria wat skoon en rein gelewe, en gewag het vir ’n belofte van
God, na wie toe Hy ’n Engel gestuur het.
64 Praat van rondhardloop saammet die wêreld en flankeer met
die wêreld, en dan verwag om engele te sien en wonderwerke

wat gedoen moet word, dis buite God se program. Jy moet reg
lewe. Maak die huis skoon, maak jou gewoontes skoon, maak
die dinge van die wêreld skoon, raak ontslae van jou kaarte en
jou wêreldse verbintenis, maak gereed, en dan kan die Engel van
God spreek en sê: “Moenie bevrees wees nie, dis Ek.” Dan begin
dinge plaasvind. Maar hy…
65 Die vroutjie was aan die bid, onbewus daarvan dat die
profeet oppad was van die berg af. Hy het ’n visioen gehad,
waarheen om te gaan. God lei nie Sy mense blindelings nie, Hy
sê vir hulle waarheen hulle gaan. Hy het gekyk in die stad. O,
dit was verskriklik. Mense het doodgegaan van die honger, en
geskree vir water, en honger mense. Dis ’n weerspieëling van
onsedelikheid. Dis ’n weerspieëling van sonde.
66 En hierdie volk is reg daarvoor. Jy kan nie…Die balanse,
selfs die wet van die natuur sal dit nie toelaat nie, wanneer ons—
wanneer ons geld mors met uitspattig lewe, en die helfte van die
wêreld wat sterf van die honger (hulle is almal mense vir wie
Christus gesterf het).
67 Dis waarom die sendingvelde op my hart is. Julle het
wonderlike predikers hier in Phoenix, en oraloor die Verenigde
State en plekke, kerke op elke hoek, groot manne van God,
genesingsdienste, groot manne soos Oral Roberts en ander groot
manne, wat preek. En daar’s mense daar oorkant, wat elke dag
by die duisende sterf, wat nog nooit van die Naam van Jesus
gehoor het nie. Arme, klein, vuil, honger negers, daar ver onder in
Afrika en oorkant in Indië, kêreltjies wat sterwend lê op straat,
nie eers weet wat “God” beteken nie. En dan stry ons oor ons
verskilletjies van godsdienstige geloof. O, dis nie net presies reg
nie (dink ek, vriende), as dit op julle hart is om dit te sien.
68 Nou, let op na hierdie arme vroutjie, na sy by die venster
uitgekyk het en gesien het dat dit amper dagbreek was, min het
sy geweet wat op haar gewag het. Sy het gedink dit was die dood
vir haar en haar seuntjie. So ek…Terwyl sy geslaap het, laat ons
net vir ’n paarminute na haar kyk. Sy het gegaan, na sy gebid het,
en sy haartjies uit sy oë uit gestreel, en gesê: “Dierbare kleintjie,
jy lyk so baie na jou kosbare, heilige pappa. Hoe hy God vertrou
het! Hoe hy sy lewe gegee het vir die lot van Israel, buite op die
slagveld! En jy lyk so baie na hom. En, Skat, ek weet nie hoekom
die onskuldige saammet die skuldige ly nie, maar hulle doen.”
69 Hierdie volk, Christene, sal ly as gevolg van die
ongeregtigheid in politiek, laat die hele volk ly.
70 Nou kan ek haar sien ingaan en sê: “Ek sal nou ’n koekie
voorberei. Ek het net genoeg vir een brood—broodkoekie oor, en
wanneer ons dit eet, dan sal ons sterf.” So sy gaan in die kamer
in, en haal die meel uit die meelpot uit. Ek kan haar dit net sien
afvee met ’n klein, benerige handjie, soos sy dit uithaal uit die
potjie waarin dit was; dit net uitkap, elke stofdeeltjie, en sy het

uiteindelik net genoeg gekry vir een koekie; oorgegaan na die
kruikie en dit opgehou en elke bietjie olie daaruit gedreineer,
omtrent ’n lepelvol.
71 Nou, die meel, al daardie goed het ’n betekenis. Meel het
“Christus” voorgestel. Christus was die meel-offer. Wanneer
hulle die meel gemaal het vir die wuif-offer, vir Christus, wat
Christus was in die wuif-offer, in die Ou Testament, het hulle dit
gemaal met ’n sekere soort steen, dat elke deeltjie van die meel
net dieselfde gemaal moet word, want Jesus Christus is dieselfde
gister, vandag, en tot in ewigheid.
72 Julle onthou toe party van die skole daarbo nie die verskil
geken het tussen karkoere en ertjies nie, en ’n bietjie wilde
karkoere in ’n pot ertjies gegooi het, om te kook, en hulle
uitgeroep het: “Daar’s dood in die pot.”
73 Elía het ’n handvol meel gekry, dit in die pot gegooi, en gesê:
“Eet!” Wat het die meel gedoen? Die meel, in die pot, het dit
verander van dood na lewe; vanaf ’n dood-gewende bron na ’n
lewe-gewende bron.
74 Dit is dieselfde ding wat dit is vanaand, wanneer daar dood
in jou houer is. Christus, in jou houer ingegooi, bring jou uit
die dood na die Lewe. Christus maak die verskil. Deur in die
menslike hart in te kom, o, gee Hy ’n vrede wat die verstand te
bowe gaan. En Dit gee ook Ewige Lewe: “Hy wat in die Seun glo,
het Ewige Lewe, en sal nooit verlore gaan nie.”
75 Nou, sy het die meel gekry, wat Christus voorgestel het. En
Christus is die Woord. “In die begin was die Woord, die Woord
was by God, en die Woord was God. En die Woord het vlees
geword en onder ons gewoon.” Christus, die Meel-offer! Toe het
sy gegaan en die olie gekry. En die olie stel die “Gees” voor. So sy
het dieWoord en dieGees bymekaargesit, enDit beginmeng.
76 O, iets moet gebeur wanneer dit plaasvind! Laat dit vanaand
wees dat dieWoord wat ek preek, in jou hart val. Laat die Heilige
Gees dan daar inkom en Dit begin meng. Kyk wat gebeur as jy
die Woord en die Gees bymekaarsit! Jesus het vir die vrou by die
put gesê: “Vrou, Ek sê vir jou, die tyd kom, en is nou, wanneer
God aanbid moet word in die Gees en in die Waarheid.” En Hy is
die Waarheid.
77 Die meel, kyk wat sy gedoen het, sy het die Woord en die
Gees gemeng. Baie mense het die Gees sonder die Woord, party
het dieWoord sonder dieGees.Maar as jy vat, Hulle albei in hulle
korrekte plek sit, is daar koek oppad!Daarword iets gemaak.
78 Arme weduweetjie het nie geweet wat sy gedoen het nie,
maarGod het vir Elía gesê: “Ek het haar opdrag gegee.”
79 En Elía is op sy pad oor die keistene, aan die afkom om te
sien dat sy visioen iewers vervul word. En hier staan sy daar,
tranewat symet haar ou versletemou afvee, enwat sê: “O Jehova

God, my geloof het nog nooit gefaal nie, en dit sal nie faal nie.
Op een of ander manier, ek weet nie hoe dit alles is nie, maar ons
word geleer dat alles ten goede meewerk.” Sy het hierdie bietjie
meel gemeng, sy het die broodkoekie reg gelê en platgedruk. Sy
het gesê: “Nou’s dit tyd vir my om uit te gaan en bietjie hout te
kry.” Sy gaan terug en maak die deur oop, en sê: “O Here, daardie
arme honger magie wat daar lê, en ek het vir twee of drie weke
nie geëet nie. Ek het vir hommy stukkie broodkoekie gegee.”

80 Dis ’n moeder, ’n moeder se liefde vir haar baba. Daar’s niks
soos dit nie, net God se liefde. “’n Moeder mag haar suigeling
vergeet, maar Ek kan julle nooit vergeet nie. Julle name is
gegraveer op My handpalms.” Hoe kan Hy julle vergeet? “Ek sal
julle nooit begewe, of julle nooit verlaat nie. Ek sal altydmet julle
wees, selfs tot aan die einde van die wêreld.”

81 Daar kyk sy na haar baba, miskien het sy teruggeglip en sy
voorkoppie gesoen. Ingeval sy buite sou flou raak en sterf. Sy
gaan buitentoe. Dit het net soort van begin om…son het net
begin opkom oor die heuwels van Judéa. En sy kyk na die son
wat begin uitloer. Ver in die pad af hoor sy ’n gevloek en rumoer.
En sy gaan uit in die agterplaas en, let op, sy het twee houtjies
opgetel (nie ’n armvol nie), twee houtjies.Wat is dit? Die “Kruis.”

82 Nou, enigiemand weet, enige van my Indiaanse vriende hier
weet, of enige jagter, die regte manier om ’n vuur te maak wat
hou, is, sit twee houtjies oormekaar, twee stompe, steek dit reg
in die middel aan, en hou net aan om die punte in te stoot. Dit
sal heelnag hou. Baiekeer het ek in die wildernis gelê, met twee
houtjies nie groter as daardie nie, en heelnag warm gebly. Net
genoeg om warm te bly, dit reg in die middel daarvan aan die
gang gehou.

83 Wat gaan sy nou maak? Hierdie twee houtjies aan die brand
steek. En die Woord en die Gees het die self-opoffering op die
kruis gebring, gereed vir diens, gereed vir lewe. Die Woord en
die Gees gesit, dis haar geloof in die Woord van God deur die
Heilige Gees, wat haarself lei om enigiets anders op te offer aan
die Kruis. En toe sy die houtjie onder haar arm gehad het, twee
van hulle, en begin teruggaan het, sy het begin teruggaan, en
daarwas ’n stemwat van die hek se kant af gekomhet: “Dame.”

84 Net voor dit, ’n ou, miskien kaalkop, en grys wat oor sy baard
gehang het, en sy hare wat afgehang het, ’n stokkie in sy hand,
’n ou skaapvel of iets om hom gedraai, wat in die pad afloop, sê:
“Here, dis ’n sekere wit heininkie. Daar sal ’n aantreklike jong
vrou wees” (sy moes jonk gewees het, die seun was jonk) “buite
in die agterplaas. U het vir my gesê dis die weduwee wat my sou
voed. Nou, waar is sy? Ek sal aanhou loop.” Die Gees lei hom
hiernatoe, draai hom dan. O, dis so wonderlik hoe seuns van God
gelei word deur die Gees vanGod.Maak nie saak hoe belaglik dit

klink nie, hulle word gelei! Sy gaan…Hy gaan in een straat af
en op in ’n ander, af in een straat en op in ’n ander.

Naderhand, het dieGees gesê: “Kyk aan jou regterkant.”
85 En hy kyk om soos daardie, net soos wat Hy doen hier by die
platvorm, aand na aand. O, God is steeds dieselfde! “Kyk aan jou
regterkant, aan jou linkerkant, daar’s iemand aan die bid wat dit
nodig het.”
86 En hy het aan sy regterkant gekyk. “Sê, daar’s ’n wit
heininkie. Dis net reg. Ek sal net nie beweeg van hier af nie, want
daar staan die ou boom. En daar’s alles net soos wat ek dit in
die visioen gesien het.” Die deur gaan oop en ’n maer vroutjie
kom uit.
87 Nou, onthou, sy gaan net twee houtjies optel. Sy kon nie
drie opgetel het nie, neem twee om die Kruis te maak. Sy het
twee houtjies opgetel en dit onder haar arm gesit en sy het begin
teruggaan, gedink: “Ek sal die broodkoekie gereed hê wanneer
Seuntjie wakker word. En dan sal ek dit vir hom voer, ek sal nie
self enigiets eet nie. En ek sal my seuntjie in my arms sit, en daar
sal ons sit en sterf.” En sy het in die huis begin ingaan.
88 Sy het ’n vreemde stem oor die hek gehoor, gesê: “Vrou, sal jy
vir my bietjie water in ’n houer bring?”
89 En sy het omgedraai, en sy het gedink: “Daar staan ’n gawe
ou man by die hek.” Sy het baie goed na hom gekyk, en miskien
die trane uit haar oë uitgevee, dit was nog baie vroeg. Julle weet,
God doen dinge so vreemd. Sy was gewillig om op te offer. Water
was skaars, dit het vir drie jaar en sesmaande nie gereën nie.
90 “Sal jy vir my gaan haal…” Miskien het God vir hom gesê
om dit te sê, te sien wat sy sou maak, haar reaksie getoets. “Sal
jy vir my net ’n bietjie water bring in houer?”
91 En sy het na hom gekyk. “Hy klink anders. Daar’s iets
omtrent die oumanwaarvoor ek jammer voel.”
92 Enige gelowige in God sal deel tot op die laaste met mekaar.
Ja. Dis een ding van Pinkstermense, hulle sal die hemp van hulle
rug af gee, vir die Saak. Dis reg. Dis die waarheid. Dis ’n groot
ding, een van die groot dinge van hulle. Hulle is die grootste
gewers in die wêreld, want hulle weet dat hierdie aardse goed
niks beteken nie. Hulle versamel hulle skatte in die Hemel, want
hulle gaan op soontoe een van hierdie dae.
93 En so hierdie vrou, sy het gesê: “Ek sal net my water deel.
Ons gaan sterf, so ek sal my slukkie water opoffer, en dit vir die
gawe ou man gee wat daar staan, want hy lyk dors en moeg.” Sy
het gesê: “Ek sal dit bring.” En sy het begin aanstap.
94 En weer het sy ’n stem gehoor, wat sê: “En in jou ander hand,
sal jy virmy ’n stukkie brood bring?”O, goeiste! Nou,wat nou?

95 Haar laaste hoop vir die lewe van haar kind. Die laaste hoop
wat hulle gehad het, en die brood sou op wees, die olie op, alles
sou nou op wees. Maar sy het teruggekyk, en sy het gewonder.
Sy het gesê: “Ek het net ’n klein bietjie meel oor in ’n pot. Ek
het net genoeg olie dat ek dit kan natmaak, en ek het dit alreeds
voorberei, of, ek het dit gemeng. (Ek het die Woord en die Gees
gemeng daarbinne. Ek het die Kruis hier om dit op te lê, om ’n
broodkoek daarvan te maak om Lewe te gee.)” En dis wanneer
die Gees en die Woord bymekaarkom, op die Kruis, maak dit vir
jou ’n Lewensbrood. Dis reg. “En ek het dit bymekaar, en ek gaan
nou in om dit te bak, en vir my sterwende seuntjie daarbinne te
gee, wat heelnag gehuil het vir iets om te eet, ek—ek moet dit vir
hom gee. Ek gaan myne opoffer en ek—ek gaan dit vir hom gee.
En dan sal ek hom in my arms optel, en ons sal altwee wag vir
die dood.”
96 Hy het gesê: “Maar, maak jy eers vir my enetjie.” Is dit nie
vreemd dat ’n man vir ’n sterwende weduwee sou vra, vir die
laaste bietjie meel wat sy in die huis gehad het, met ’n sterwende
kind nie? God doen dinge so vreemd! Gesê: “Maak eers vir my
enetjie!”
97 Sy het gedink: “Jy weet, die Bybel sê dat ons vreemdelinge
ontvang het. Ons het vreemdelinge ontvang, hulle was engele,
sonder om te weet wat ons gedoen het.” “Wel,” het sy gesê: “ek
sal dit doen.”
98 En terwyl sy omgedraai het, het hy gesê: “Want…” O,
goeiste. Daar was dit, die grootste troos waarna enige gelowige
ooit geluister het: “Want, SO SPREEK DIE HERE!” Dis die
Woord waarvoor sy gewag het. “SO SPREEK DIE HERE: ‘Die
pot sal nie leeg word, of die kruik opdroog, tot die dag wat God
reën op die aarde stuur nie.’”
99 Wat kry ons daar? Soek eers die Koninkryk van God, en Sy
geregtigheid, alle ander dinge sal bygevoeg word. “Hoe weet ek,
Broer Branham? Hoe weet ek?” Die enigste ding wat ek weet, stel
God eerste en beweeg aan. Offerande! Meng die olie, meng die—
die Woord en die Gees saam, lê jouself op die Kruis, en sê: “Hier
is ek, Here.” Stel God eerste in alles!
100 “Want, SO SPREEK DIE HERE: ‘Die kruik sal nie opdroog,
of die pot leeg raak, tot die dag wat die Here God reën op die
aarde stuur, nie.’” Sy het toe geweet, dit was die profeet van
God wat met haar praat. O, haar hart moes gespring het! Sy het
ingehardloop en die broodkoekie gemaak en dit vir hom gebring,
saam met die water, bewende hande oor daardie ingesonke
wange, sy het geweet dat God tot die redding gekom het, oor ’n
klein stukkie brood.
101 O, vat jy net daardie een klein beloftetjie van God, en kry
alles reg, en uit die pad uit, kyk wat gebeur! Kry daardie hart…
die ongeloof weg daarvan. Vat net daardie bietjie geloof wat jy

het, en lê dit op die Kruis, en sê: “Dit is al wat ek het, Here. Vat
dit”; hou die omdraai dop: “SOSPREEKDIEHERE.”O,Hy’s net
dieselfde vandag aswatHy ooitwas. Diswaarvoor sy gewag het.
102 Miskien lyk dit nou baie donker, maar, jy weet, partykeer
word ons geleer (en ek het nou die aand daaroor gepreek) dis
altyd die donkerste voor die dag. Dis op die donkerste uur van
die nag wanneer die môrester skyn, dit weerkaats die koms van
die son.
103 In Duitsland het hulle ’n skildery, hulle noem dit die “Wolk”
skildery. Dis—dis aanvullend tot hierdie groot skildery van die
kruisiging by die…by Forest Lawn in Los Angeles (die groot
skildery is so breed soos die wydte van hierdie gebou, hulle moes
’n gebou rondom die skildery bou; baie van julle het dit gesien).
Maar hierdie in Duitsland word genoem: “die engel…” of: “Die
Wolkdag,” glo ek word dit genoem. En wanneer jy ’n entjie
wegstaan daarvan, o, lyk dit verskriklik, lyk soos kwaai wolke
wat saampak om mekaar, soos daardie, soos die lig weerkaats
daarop. En lyk asof die wolke beweeg, op die manier wat die
skildery gemaak is om die ligte te weerkaats, dit te laat lyk asof
die wolk, ’n kwaai storm aan die kom is om alles te verwoes. En
dan word daar vir jou vertel deur die gids: “Stap nader, en hou
dit net die heeltyd dop.” En wannneer jy baie naby daaraan kom,
is dit nie wolke nie, dis engelevlerke wat saamklap, van vreugde.
Dis ’n bedekte seën.
104 Miskien is jou siekte vanaand, miskien was jou opoffering
om vanaand hiernatoe te kom, ’n bedekte seën. Die Engele van
God is hier, teenwoordig, om hulle vlerke te verenig en te juig,
omdat daar geskryf staan in die Skrif, dat: “Die Engele van die
Hemel juig, wanneer een sondaar bely.” Dink daaraan. Want, SO
SPREEK DIE HERE, Jesus Christus is dieselfde gister, vandag,
en tot in ewigheid. Sy genade kan nie uitgeput word nie. En Hy
is gewillig om vir jou enigiets te geewat jou hart begeer.
105 Nou laat ons ’n oomblik bid, terwyl ons ons hoofde gebuig
het in gebed. En ek hoop julle bly in ’n gesindheid van gebed. Is
daar nou iemand hier (met julle oë toe en julle hoofde gebuig na
die stof waaruit julle geneem was; en, as Jesus vertoef, gaan julle
terugkeer na die stof) en jy is nie gered nie, sal jy net jou hand
opsteek so ver, en sê: “Broer Branham, my lewe was ook ellendig,
en ek’s nie gered nie. Onthoumy in jou gebede vanaand, Broer, ek
salmy hand opsteek”? Is daardie persoon hierbinne, seun,meisie,
man of vrou, wat nie gered is nie? Ek sal julle nie verder vra nie,
steek net jou hand op nou, sodat ek vir jou kan bid.
106 Aanmy regterkant, God seën jou, God seën jou, God seën jou,
en jou, en jou. Op ’n ander plek, ver agter aan die agterkant, hier
iewers in die middelste ry, steek net jou hand op. Niemand wat
kyk nie, laat net ek en die Heilige Gees die kykwerk doen. Nou,
God seën jou, God seën jou. Dis goed.

107 Iemand anders in die middelste rye, steek jou hand op, sê:
“Broer Branham, ek’s nie ’n Christen nie. Ek—ek het die Heilige
Gees so ver weg van my af vermoei, dat Hy my nie eers meer pla
nie. Maar, eintlik, weet ek dat ek verkeerd is. Ek weet ek is nooit
wedergebore deur die Heilige Gees nie. Ek weet dat ek—ek nie
reg is nie. Ek het geen…Ek het nie al my dinge bely nie. Ek het
nie al God se vereistes nagekom nie.”
108 Miskien is jy siek. Dit sal glad nie help tot jy God se vereistes
nakom nie. “Broer Branham, ek het Christelikheid vir ’n lang
tyd bely, maar eintlik het ek altyd Goddelike Genesing betwyfel.
Ek—ek het net soort van gewonder of hierdie Heilige Gees reg
was.” O, dierbare suster, of, dierbare broer, jy kan nooit niks van
God op daardiemanier kry nie. Nee. Jymoet elke vereiste nakom,
en dan seker wees dat jy reg is met God. Dan Sy belofte neem en
daaraan vashou.
109 Aan my linkerkant, sou daar enige daarin wees? Party van
julle jongmense daaragter, net soveel as, as jy nie ’n Christen is
nie, steek jou hand op en sê: “Onthou my, Broer Branham.” God
seën jou, ek sien jou hande, ver agterin, agter aan die agterkant,
ek sien jou, dame; hieragter, ja. Oorkant, ver hier oorkant, ja, die
dogtertjie. Ja, ja dieHere seën julle almal daarlangs. Dis goed.
110 Nou, ek het julle hierbuite belowe dis al wat ek julle sou vra,
net om julle hande op te steek. Nou gaan ons bid. En voor ons
dit nou doen (na ons die sondaars gekry het met hulle hande
opgesteek, omtrent twintig of dertig), hoeveel wat siek is, sal jou
hand opsteek en sê: “Onthou my, Broer Branham, in jou gebede,
dat God my genadig sal wees en my genees”? Ek reken daar’s
tweehonderd, of meer, van hulle. Goed.

Kom ons bid.
111 Ons Hemelse Vader, dis so genadig om na U toe te kom met
hierdie versoeke. [Leë kol op band—Red.] “…en vir My, Ek’s jou
Skepper.” En hulle het hulle hand opgesteek, danwys dit daardie
Gees is sterker as die wetenskap. Vader, U het gesê: “Niemand
kan na My toe kom, as My Vader hom nie eers trek nie. En almal
wat na My toe kom, Ek sal hulle ewige Lewe gee.” Nou is hulle
U s’n, Here. Gee vir hulle Lewe, net nou, waar hulle in hulle
sitplekke sit. Mag hulle Ewige Lewe hê. Mag U hulle oprig in die
laaste dag, hulle gee aan die Vader God van die Hemel as juwele
in die kroon van die Kerk. Skenk dit, Vader.
112 Ek bid vir diegene wat siek en beproef is. Baie van hulle
hande het opgegaan vanaand, omdat hulle ’n vrou gesien het,
wat God regtig nodig gehad het; sy het daardie kritieke ure sien
kom. Sonder twyfel sit daar baie hier in daardie selfde toestand,
wat moet sterf, maar God het alreeds Sy profete opdrag gegee, en
alles is reg. Dit sal net reg uitwerk. As hulle seker is dat alles reg
is, dan is hulle seker van God. Hulle is seker Hy hou Sy belofte.
Dan, Vader, bid ons dat U met hulle sal werk vanaand, as U

dierbare, siek kinders; en hulle siektes sal genees, en hulle krag
en genade en geloof sal gee. Doen dit, Vader.
113 Seën al die predikers wat hier is vanaand, U dierbare profete.
Ons bid dat U hulle sal salf, Here, en mag hulle die een wees
wat die huise van hierdie mense sal seën, dat daar brood van die
Lewe in hulle huise sal wees, vir so lank as wat hulle lewe. Mag
hulle kruik nooit opdroog, of die potte leeg raak nie. Mag daar
geestelike brood in elke kerk regdeur hierdie land wees, Here,
wat diéwat honger is, sal voed,wat behoeftig is. Skenk dit, Here.
114 Ons het U lief. En ons weet dat U ons eerste liefgehad het,
want toe ons nog sondaars was, het Christus vir ons gesterf, die
Onskuldige vir die skuldiges, om die versoening vir ons sonde
te wees, om ons te herenig met God; toe ons verlore en gedaan
was, sonder God of Sy Seun, vanaf die tuin van Eden, vandat die
oortredings van ons vaders ons in die chaos van sonde ingebring
het. En Jesus het ons so liefgehad, dat Hy gekom het deur die wil
van God en ons verlos het terug na God toe, deur die offer van Sy
eie lewe byGólgota. Dankie, Vader, vir al U goedheid.
115 Ons lewe in die skaduwees van die endtyd. Daar mag dalk
nie ’n môre-aand wees nie. Ek weet nie, Here, dit hang van U
af. Maar terwyl dit nog moontlik is dat sommige mag inkom
vanaand, Vader, bid ek dat U die Heilige Gees sal stuur.
116 U het gesê: “Soos dit was in die dae van Sodom, so sal dit
wees in die koms van die Seun van die mens.” In die dae van
Sodom, het hulle drie klasse mense gehad: die sondaar, die lou-
warm kerklidmaat, en die Uitverkorenes (uitgeroep); Sodomiete,
en Lotiete, en Abraham s’n (uitgeroeptes uit die wêreld). Die
Sodomiete het twee predikers ontvang met ’n groot boodskap.
En Abraham se groep het ’n teken ontvang, en die teken was
’n man met stof op sy klere, wat vir Abraham geken het, as ’n
vreemdeling; sy vrou, Sara, geken het, wat haar naam was; en,
vir Abraham gesê het, met sy rug gedraai na die tent waar Sara
was: “Hoekom het sy gelag?” O God, mag die kerk wakker word
en sien! Soos Jesus gesê het: “Soos dit was in die dae van Sodom,
so sal dit wees by die koms van die Seun van die mens.” Daardie
selfde God sou verskyn in die vlees van Sy Kerk, en sou dieselfde
teken wys. Skenk dit weer vanaand, Here. Ons vra dit in Jesus’
Naam. Amen.

Ek het Hom lief, ek het Hom lief
Aanbid Hom nou net liefdevol in die Gees.

Omdat Hy my eerste liefgehad het
En my verlossing gekoop het
Op Gólgota se boom.

117 O, na ’n boodskap, voel julle nie net heeltemal skoongeskuur
nie? Net die Heilige Gees wat net jou hart reinig van alle
ongeloof, jou net weer reguit op die spoor plaas met God. O, nou
is die tyd om Hom te aanbid. Die boodskap is verby, so laat ons

Hom net weer aanbid in hierdie lied, terwyl ons singEkHet Hom
Lief . Almal, net saggies en teer nou. Maak jou oë toe en kyk net
met jou geestelike oë na Hom, kyk wat Hy vir daardie weduwee
gedoen het. Jy is vir Hom net so kosbaar soos daardie weduwee,
Hy het jou lewe ook bewaar. Het julle Homnie lief nie?

Ek het Hom lief, ek het Hom lief
Omdat Hy my eerste liefgehad het
En my verlossing gekoop het
Op Gólgota se boom.
Die groot Geneesheer is naby,
Die simpatieke Jesus,
Hy laat die hartseer hart verbly,
Geen ander naam as Jesus.
Soetste klank in sérafslied,
Soetste naam ooit aangebied,
Soetste loflied ooit gesing,
O, Jesus, dierb’re Jesus.

118 Terwyl hy dit saggies op die orrel speel. [Broer Branham
begin Die Groot Geneesheer neurie—Red.] Wanneer ek daardie
lied hoor, herinner dit my aan een ding. ’n Tyd gelede by Ft.
Wayne, Indiana, het daar ’n Dunkardmeisietjie gesit, en die
klavier gespeel. Sy was nie Pinkster nie, maar sy het lang,
pragtige hare gehad, wat opgesteek was aan die agterkant. En
ek sou vir die siekes bid, en die eerste een in die ry was ’n klein
seuntjie, hy was kreupel, ’n polio-geval. En ek het die seuntjie uit
die suster se arms gevat, en die seuntjie vasgehou, en ek het gesê:
“Die groot Geneesheer is waarlik hier, ken die verborgenhede
van alle harte.”

En ek het gesê: “Glo julle dit?” aan ’n gehoor van ’n paar
duisend mense.
119 “Ja,” hulle het dit almal geglo. Maar hulle was soort van
huiwerig, was die eerste aand van die diens, en hulle was…die
Boodskap wasmoeilik vir hulle om te verstaan.
120 En ek het gesê: “Glo julle dat die Here Jesus vir my kan sê
wie hierdie seuntjie is, en wat sy naam is? Sou julle glo? Sou dit
dieselfde engel wees wat vir Abraham ontmoet het, wat geweet
het wat Sara…Sou dit dieselfde Jesus wees, wat vir Natániël
geken het toe hy gekom het, wat vir Petrus geken het en hom op
die naam geroep het, die vrou by die put vertel het, en al daardie
dinge? Sou dit dieselfde Jesus wees?” Hulle het almal hulle hande
opgesteek, hulle het gedink dit sou wees.
121 En die Heilige Gees het dit begin openbaar. En, toe Hy het,
het die seuntjie uit my arms uitgespring, afgehardloop en van
die platvorm afgespring. Die moeder het flou geraak in die stoel
wat reg voor die seuntjie gesit het. En die seuntjie wat op-en-af
gehardloop het. Die Amish meisie, of dit was Dunkard, wat die
klavier gespeel het, sy het spierwit geword, opgespring in die—in

die middel van die diens, en haar hare het oor haar rug geval. Sy
het ’n wit rok aangehad. Sy het soos ’n engel gelyk. En sy het dit
in onbekende tale begin sing. En, toe sy dit gedoen het, het die
klavier nooit ’n noot gemis nie, het gespeel:

Die groot Geneesheer is naby,
Die simpatieke Jesus,
Hy laat die hartseer hart verbly,
Geen ander naam as Jesus.

122 Die mense het saamgedrom onder om die altaar, en gehuil en
in die paadjies geval en geskree “God wees my genadig!” O, wat
’n diens was daar!
123 Daardie groot Geneesheer is steeds hier. Hy het nie gefaal
nie. Hy kan nooit faal nie. Nou, hoeveel hierbinne glo dit, opreg,
met julle hele hart, en julle is hier vanaand met verwagtinge om
genees te word deur die krag van God?
124 As daar enigiemand in die gebou is, wat ek ken, behalwe
hierdie net hier, hierdie kêrels wat hier sit, drie van hulle, met
wie ek nou die dag gepraat het in ’n onderhoud, van Arkansas;
Broer Pat Tyler, wat ’n bekeerde rampokker is; Broer Williams
wat net daar sit; en sover ek kan…en Broer Gene Goad, my
vriend, wat net hier sit. En ek reken dis al wat ek kan sien in
die gebou, wat ek ken op die oomblik, maar dis hoe ek hierdie
mense ken wat hier sit.
125 Nou, ek het gestaan met die Koran in een hand, en die Bybel
in die ander een, voor ’n honderdduidend, en gesê “een moet reg
wees, en die ander een verkeerd.” En die Christengodsdiens is
die enigste een onder al die godsdienste; en die volle evangelie
is die enigste groep onder hulle, wat kan bewys dat Jesus
Christus steeds lewe. Die res van hulle het teologie, en hulle
sal jou daarvan vertel: “Ons het net soveel sielkunde.” Die
Mohammedane sê: “Ons het net soveel sielkunde. Ons kan net
so hard skree oor ons profeet as wat julle kan oor julle Jesus.
Maar ons profeet het ons nooit niks belowe nie. Julle Jesus het
julle belowe dat Hy sou opstaan uit die dood uit, en die dinge
wat Hy gedoen het, sou julle ook doen, omdat Hy in julle sou
lewe. Nou julle sê ons profeet is dood, daarbuite in die graf, en
julle het ’n herrese Jesus. Laat ons Hom sien optree.” Hulle sal
sit…moenie…
126 Julle kan hier rondspeel met sommige van hierdie teoloë, oor
’n paar Griekse woorde of iets waaroor julle self verward is, maar
moet dit nooit by ’n konfrontasie laat kommet van daardiemense
nie. Jy beter hê waarvan jy praat. En jy beter weet. Dis hoekom
dit moeilik is om sendelinge daar oorkant te kry. Hulle weet
waarvan hulle praat. En jy beter weet, want hulle gaan jou laat
oop kaarte speel daarmee.
127 Maar ek is so dankbaar vanaand, om teweet, vriende, dat ons
Jesus (en elke belofte wat Hy gemaak het) die Waarheid is. As ek

enigiemand hier kon genees, sou ek dit doen; as ek dit nie sou
doen nie, sou ek ’n huigelaar wees. Maar ek kan nie. Maar God
het ’n gawe vir die kerk gegee, wat Hy belowe het.

128 Dat gedurende die dae van Luther, ons gelewe het volgens
regverdigmaking. Gedurende die dae van Wesley, ons gelewe het
volgens heiligmaking, die kerk het in die minderheid geword.
In die dae van Pinkster, het ons gelewe deur die Doop van die
Heilige Gees en die herstel van die gawes. Nou is ons regtig in
die minderheid, die koms van die Seun van God. Hier het hulle
geglo deur geloof; hier het hulle geskree onder heiligmaking; hier
het hulle in tale gepraat as ’n gawe; maar nou die negatiewe en
die positiewe, en die—die deksel kom op die piramide, en dis die
endtyd, wanneer die Christus en Sy kerk so eenders is, dat dit
die dooies uit die Metodiste, Lutherse, en hulle almal daaragter
gaan roep, en daar sal ’n opstanding wees. Hulle wat aan die
slaap geraak het in die eerste, tweede, derde, vierde, vyfde, sesde,
en sewende waak, sal een van hierdie dae opstaan, om Jesus te
ontmoet in die lug. Die uur het aangebreek, vriende, die Koms
van die Here is op hande.

129 Ons kyk na Jerusalem en sien dat die Jode verblind is om ons
ontwil. Die vyeboom bring sy botsels uit. Hy het gesê: “En die
ander boom.” Billy Graham het ’n—n herlewing gebring onder
die nominale mense. Oral Roberts het ’n herlewing gebring onder
die Pinksters. En nou het Jesus, die Seun van God, ingekom in
hierdie oorblyfsel, om die mense te trek vir die Deksteen, om
die Seun van God terug te bring, om die hele ding te voltooi vir
die Koms van die Here Jesus. Hy het gesê: “Soos dit was in die
dae van Sodom, so sal dit wees in die Koms van die Seun van
die mens.”

130 Ek sal my rûe na julle toe draai, nie net dat julle sal sien nie.
Nou, onthou, dit was nie die man nie. Die man wat daar gesit
het, was net ’n bietjie kalsium, kalium, en petroleum, sestien
elemente van die wêreld wat God gegaan het: “Phew!” bymekaar
geblaas en daarin gestap en gelewe het.

131 Jesus Christus was dieselfde ding. Hy was die Seun van God.
Hy was God gemanifesteer in die vlees, maar sy vlees was mens,
Sy Gees was God. Dan het Hy belowe dat Hy in die laaste dae
in Sy Kerk sou inkom. “’n Klein tydjie en die wêreld sien My nie
meer nie; tog sal julle My sien, want Ek sal met julle wees, selfs
in julle. Die werke wat Ek doen, sal julle ook doen.” Sien? Nou is
daardie groot Geneesheer hier.

132 Hy het gesê, nou: “Die teken van Sodom en Gomorra.” Nou,
wat is dit? Kyk na ons koerante: “Homoseksuele, verdraaidheid,
is aan die toeneem met veertig persent teenoor tien jaar gelede.”
Aardbewings in verskillende plekke, allerhande tekens van die
Koms. Die kerk wat verval, die endtyd is hier.

133 Nou wys God Sy tekens, ook, soos waaroor ons gepreek het.
Nou, as hierdie Bybel waar is, wat Dit is, is ek gereed om te sterf
vir daardie doel. Die Bybel is waar. Jesus Christus leef. Ons is Sy
Kerk, gevul met Sy Gees, dan sal Sy Lewe in ons, dieselfde Lewe
voortbring wat Hy gelewe het in die Seun van God, as die Heilige
Gees—die Heilige Gees van God in ons lewe.
134 Tot die eer van God en om die kerk se ontwil, en vir julle
siekte, julle wat siek en beproef is, raak die soom van Sy kleed
aan en kyk of jy Hom kan laat sê deur my, as Sy dienskneg, jou
roep soos Hy die vrou het wat Sy kleed aangeraak het. Mag die
Here dit skenk. Sal dit julle grootliks laat glo, en julle genesing
laat aanvaar? Hoeveel glo dat hulle hulle genesing kan aanvaar
as God julle so sou roep, of Hom sien roep? Steek jou hand op.
Die Here skenk dit.

Hou daardieGroot Geneesheer aan speel, sal jy? Ek voel gelei
om dit te doen.
135 Ek gaan weer draai na my vriende hier vanaand, net om
na julle te kyk. Broers, ek probeer nie…aan julle…God is
my getuie, Broer David. Net soos wat ek dit sekerlik duidelik
genoeg gemaak het aan die mense, dat, dit nie ek is nie. Ek het
niks daarmee te doen nie. Ek’s net…God moes iemand gebruik.
Hy’s…En geen hande is waardig nie, maar God maak hulle
waardig. Sien, Hy—Hy—Hy kies voor die grondlegging van die
wêreld, om Sy doel te bereik, en dit moet bereik word, dit moet
uitgevoer word.
136 Die Kerk gaan daar wees, sonder vlek of rimpel. Die genade
van God sal dit doen. Dit sal moet, dit sal genade verg. Soos
wat Hy met Abraham gepraat het, toe Sara Hom betwyfel het.
Wel, net daar sou Hy doodgemaak het; Hy sou Sara net daar
doodgemaak het vir twyfel, want dis die grootste sonde wat daar
is, is ongeloof, en die enigste sonde. En sy het getwyfel en gelag
by haarself toe die Engel haar onderskei het deur die tent. Is dit
reg? Maar hoekom kon Hy Sara nie neem nie? Omdat sy ’n deel
van Abraham was, Hy sou Abraham ook moes neem. En ons is
deel van Jesus, wanneer ons in die Liggaam van Christus is. Ons
ongelowe word verskoon as ons dit onkundig doen soos sy het,
want sy was bang.
137 Glo julle dat iets verskyn op die platvorm? O, ek wens ek kon
hierdie verduidelik. Ek moet omdraai. Ek sien ’n vrou wat ’n vel-
irritasie het, jy het Hom aangeraak. Dit sal jou verlaat, want dis
heeltemal Lig rondom jou. “As julle kan glo, is alles moontlik.”
Glo nou.
138 Sodat julle sal sien dis nie sielkunde, lees van julle gedagte
nie, sal ek my rug draai op julle. Wat van hierdie deel? Hierdie
is eenkeer gedoen in die Angeles Tempel, suster. Broer David,
jy onthou. Nou is ek net…sodat julle kan sien, ek praat met
julle, dit wys dat ek geen kontak hetmetmense daar nie. Sekerlik

julle—julle verst-…Ek weet julle verstaan. Sien? Maar ek vra
die genade vanGod om iets te doen, dat diemensemagweet.
139 Ja, ek sien ’n jong persoon, jong meisie. Sy’s van weg van
hier, sy is nie van hierdie streek nie. Sy’s van ’n streek wat
reënerig is en baie bome het en mos, sy’s van Oregon. Sy kry
epileptiese aanvalle. Sy sit daarbuite. Glo jy dat Jesus Christus
jou sal gesond maak? Aanvaar jy dit namens haar? Staan op,
suster. Gaan huistoe, en ek bestraf die duiwel. Glo jy met jou
hele hart? Goed.
140 In die middelste ry hier, iemand hê geloof. Moenie twyfel nie.
Ek sal met jou praat, Broer Schultz, sodat jy kan sien ek praat
met jou. Ek laat iemand daar…Daar’s geen gebedskaart nie, so
dis net—dis net eenvoudig dan, om nie enigiemand op te bring
nie, maar sodat hulle kan sien.
141 Ja, daar’s ’n maer vrou, sy het kanker. Sy moes by die
hospitaal gewees het vandag. Sy sit aan die voorkant hier,
soort van ’n maer vrou. Haar naam is Mejuffrou Peterson. Sien?
Goed, dame, hê geloof in God. Mag die God van die Hemel
daardie duiwel doodmaak tot dit nie meer gesien kan word deur
enigiemand anders nie. Glo jy in die Seun van God? Glo jy Hom
met jou hele hart? Hê net geloof in Hom, dis al wat jy hoef te
doen. Goed.
142 Julle almal gereed om te glo oorkant aan hierdie kant? Laat
ek met hierdie prediker hier praat. Glo jy met jou hele hart? Ek
hoop iemand daar oorkant glo, ook. Uh-hum. Dat jy mag weet
ek praat met jou. Maar sien die krag van God oorskadu alle
verstandelike dinge, gaan in die gees van sfeer in…sfeer van
die gees.
143 Ja, agter my is ’n—’n vrou, en sy weet nie wat fout is met haar
nie. Sy is…O, daardie arme vrou! Sy het een, twee, drie, vier,
vyf operasies gehad. Hulle weet nie wat dit is nie. Die dokters
weet nie wat dit is nie. Sy is hier na Arizona toe gestuur vir ’n
ruskans. Sy’s van Louisiana, haar naam is Mev. Pearson. Goed,
Mev. Pearson, êrens agter my, staan op, kyk na my. Glo jy dat ek
God se profeet is? Ek ken jou nie. As dit reg is, wuif jou hand.
Ons is—ons is vreemdelinge vir mekaar. Wat gesê is, is waar. Is
dit reg? Die dokters weet nie wat verkeerd is met jou nie. Dis
jou senuwees. Raak baie stil, hê geloof, en jy sal gesond huistoe
gaan. Hê geloof in God! Glo julle dat die Seun van God weer
opgestaan het?
144 Nou, wat van iemand in hierdie deel? Julle almal gereed om
te glo hieragter? Pat, is jy bly jy’s ’n Christen? Is dit nie wonderlik
omuit die lewe te komwat jy gelei het, en ’n Christen tewees nie?
145 Hier’s ’n dame. Dis ’n vrou, ’n man, en ’n kind. Die dame
maak kontakmet God. Sy’s agter my. En sy het een of ander soort
maagprobleem, en sy—sy is swak agterna. Sy is ook nie van hier
nie, sy’s van ’n woestynagtige streek, maar sy’s van Kansas. Haar

man is ’n prediker. Dis sy wat net daar sit. Ek ken jou nie. As dit
reg is, dame, wuif jou hande soos hierdie. Goed, meneer. Goed,
gaan huistoe, glo in die Here Jesus Christus en word gesond. Glo
julle in die Here?
146 Reg rondom die gebou nou, glo julle in die Here? Sekerlik,
Hy’s hier! Jesus Christus, dieselfde gister, vandag, en tot in
ewigheid. Dieselfde God wat vir Elía kon wys waar daardie
weduwee was. Dieselfde God kan vir my wys waar jy is, sit,
en bid, want dis die Gees van Jesus Christus, dieselfde gister,
vandag, en tot in ewigheid. Glo julle dit? Laat elke persoon
hierbinne julle hande op mekaar plaas, terwyl ek bid vir julle
as geheel, net hier, en glo, sodat julle sal weet dat julle iets
daarmee te doen het, elkeen van julle. Julle is gelowiges, is julle
nie? As julle is, sê “Amen.” [Gemeente sê: “Amen!”—Red.] In
die Teenwoordigheid van God, in die onfeilbare bewys van die
opstanding van Jesus Christus, plaas julle hande op mekaar en
bid vir mekaar.
147 Ons Hemelse Vader, ek gee vir U hierdie afwagtende gehoor.
Mag al hierdie mense, wat hulle sonde bely het, ’n goeie
kerktuiste vind. Mag diegene, Here, wat siek is, genees word.
Mag die krag van Satan oor hulle lewens, net nou gebreek
word, terwyl ek die duiwel bestraf en vra dat die Krag van
Jesus Christus op hierdie gehoor sal kom en elke siekte, elke
krankheid, elke kwaal, elke twyfel sal wegneem. Dryf dit uit
hulle uit, Here, en genees hulle. In die Naam van Jesus Christus,
die Seun van God, vra ek dit. 

